
Durante estas duas semanas achegarémonos & organizacion territorial do espaniol:
primeiro veremos como se foi constituindo o Estado ao longo da historia. Logo
estudaremos as Comunidades Autonomas (CC.AA.), as provincias, os concello, as
comarcas e as parroquias. Posteriormente repararemos nos desequilibrios territoriais,
sociopoliticos, econdémicos... que existen entre os diferentes territorios do estado e
tamén nas medidas que se adoptan dende Espafia e dende a UE para tentar reducir
eses contrastes. Para rematar prestarémoslle atencion a ordenacion do territorio en
Espafa e en Galicia.

| O PROCESO DE CONSTRUCION DO ESTADO ESPANOL E A ORGANIZACION
POLITICO-ADMINISTRATIVA ACTUAL

1.- ANTECEDENTES DA ORGANIZACION TERRITORIAL

As bases da actual organizacion do estado son profundas e complexas. Algunhas
parten da Idade Media, outras da ldade Moderna e outras do actual sistema
constitucional. Os elementos claves da nosa organizacion politico-administrativa
xorden durante a reconquista e a repoboacién da Peninsula Ibérica. Sobre os
territorios que ian sendo reconquistados ianse constituindo diferentes entidades
politicas: principados, condados... que a sua vez se organizaban nun complexo
entramado de divisidons politico-administrativas mais pequenas. Aparecen asi 0s
municipios, concejos ou as bailias. Nos séculos Xl e Xlll, a Coroa de Castela
outérgalles aos municipios de maior tamafio a categoria de villas e ciudades (0 que
lles conferia amplas atribuciéns no eido politico e administrativo) as que no século XV
comezaron a denominarse provincias.

A union das Coroas de Castela e Aragon por medio do matrimonio dos Reis Catdlicos
(1469) e a posterior incorporacion a Castela dos reinos de Granada (1492) e Navarra
(1512 ainda que mantivo a consideracion de reino e as suas propias instituciéons)
creou unha entidade territorial “unitaria”, a pesar de que internamente fora plural e
descentralizada, pois cada coroa mantifia as suas institucions, leis, alfandegas
interiores...

Esta fragmentacion politica medieval manterase durante boa parte da ldade Moderna,
polo menos até o século XVIIl, momento no que a chegada da Dinastia Borbdnica lle
conferira @ monarquia espafiola unha clara orientacién cara un modelo centralista e
uniformador. Entre 1707 e 1716 Felipe V, cos Decretos de Nova Planta, priva a Coroa
de Aragon (polo seu apoio ao arquiduque Carlos durante a Guerra de Sucesién) das
suas institucidns e privilexios e imponlle a organizacion e a lexislacion castela (o reino
navarro e as provincias vascas manteran as suas tradicionais institucions polo apoio
concedido ao Borbon durante o anteriormente mencionada Guerra de Sucesion).

Os plantexamentos absolutistas dos borbons, xunto co ideario ilustrado da
racionalidade, eficacia e uniformacion obrigaron a un replantexamento da organizacion
territorial e administrativa dos antigos reinos e ao establecemento dun novo marco
provincial para mellorar a eficacia recaudatoria da Facenda (en 1789 existian 38
provincias pero eran moi desproporcionadas e heteroxéneas).

A modernizacién da organizacion territorial segue baixo o reinado de Carlos 1V, pero o
empurron definitivo chegaralle a comezos do século XIX. No 1811 as Cortes de Cadiz
aboliron os seforios xurisdicionais e a Constitucion do 1812 consolidou aos
ayuntamientos como base uniforme da organizacion territorial de toda Espafa. A
mesma constitucion previa unha nova division provincial que chegara definitivamente
no ano 1833 durante a Rexencia de Maria Cristina e sendo Ministro de Fomento
Francisco Javier de Burgos. As provincias a partir de agora funcionaran como
circunscricions para as eleccions e seran tamén a base territorial para realizar as
competencias periféricas do Estado. Francisco Javier de Burgos organizou o Estado
en 49 provincias (as mesmas que hoxe se temos en conta que en 1927 o territorio de
Canarias deixou de ser uniprovincial e pasou a ser biprovincial) seguindo criterios
variados tales como poboacion, superficie, barreiras naturais, intereses locais...pero
sen perder de vista o proceso organizativo histérico (respecto aos limites dos antigos
reinos por exemplo). Segundo isto, podemos dicir que a division provincial artellada no
século XIX integra o ideal de unidade nacional e o recofiecemento da historica
diversidade rexional.

A fins do século XIX xurdiu o denominado “problema rexional”. A division provincial de
1833, de marcado caracter centralista, foi criticada por aqueles sectores ideoldxicos
que defendian a necesidade dun estado descentralizado e de que as rexioéns historicas
asumiran diferentes competencias. E agora cando en Catalufia, Euskadi e Galicia
nace un forte rexionalismo cultural e politico que foi evolucionando cara o
nacionalismo. Para poder cumplimentar as ansias nacionalistas dos catalans, vascos e
en menor medida dos galegos, a Constitucion de 1931 establece un novo modelo
territorial, que sen pofier en dubida a unidade nacional, permitia a autonomia a
aquelas rexions que o solicitaran. Ao abeiro desta norma, Catalufia en 1932, Galicia e
Pais Vasco en 1936 aprobaron as suas leis de autonomia.

Co triunfo de Franco rematouse co intento autonomista pois o franquismo, durante 40
anos, levou adiante un esmagante nacionalismo espafol unitario e centralista.

2.- A ACTUAL ORGANIZACION TERRITORIAL DO ESTADO

A actual organizacién territorial ven determinada pola Constitucién espafola de 1978
(C.E.) Os redactores da mesma concedéronlle a organizacion territorial unha enorme
importancia xa que asumiron a presencia dun pluralismo baseado na existencia de
comunidades diferenciadas (proba da importancia € que hai multiples referencias no
texto constitucional: titulo preliminar, titulo Ill, todo o titulo VIl e varias disposicions
adicionais).

Segundo o artigo 137 da C.E. o Estado organizase territorialmente en:

2.4 Municipios. O municipio é a entidade basica da organizacion territorial. O seu
goberno e administracion correspdndelle aos concellos que estan integrados
polos concelleiros (elixidos polos cidadans por sufraxio universal) e o alcalde
(elixido polos concelleiros). Debe prestar o servicios basicos aos residentes
no concello como por exemplo augas, alumado publico, recollida de lixo...

2.5 Provincias. A provincia é unha entidade local conformada pola agrupacion de
concellos. O goberno e a administracion correspéndelle as Deputacion
Provinciais compostas por deputados provincias (elixidos dende os concellos
da provincia) e un presidente (elixido por os deputados provinciais). As
misions principais das Deputacions son coordinar aos municipios e prestar
servicios supramunicipais. Os arquipélagos canario e balear tefien unha
organizacién local especial, constituida polos Cabildos nas primeiras e os
Consejos nas segundas. Son as agrupaciéns dos concellos de cada illa.

2.6 Comunidades Autonomas (CC.AA.). O artigo 2 da CE apunta:

La constitucion espafiola se fundamenta en la indisoluble unidad de la Nacion
espafiola, patria comun e indivisible de todos los espafioles, y reconoce y garantiza el
derecho a la autonomia de las nacionalidades y regiones que la integran y la
solidaridad entre todas ellas. En base a este artigo da CE os distintos territorios, ainda
que pertenecendo ao mesmo Estado, poderan acceder ao seu autogoberno, é dicir,
que teran a capacidade de lexislar dentro do seu ambito territorial. A centralizacion da
época franquista deixa definitivamente paso a descentralizacion politico-administrativa
da época democratica.

a) Constitucién das CC.AA. Segundo o artigo 143, poderan constituirse en
CC.AA. aquelas provincias limitrofes con caracteristicas historico-culturais e
econdmicas comuns, os territorios insulares e as provincias con entidade
rexional historica. A luz deste artigo, constituironse no Estado 17 CC.AA. e
duas cidades auténomas, seguindo para tal fin, algunha das seguintes vias:

Via do artigo 151. Pdédense acoller a esta via aqueles territorios que xa
contaron con Estatuto de Autonomia durante a Il Republica: Catalufa,
Galicia e Pais Vasco (Andalucia tamén accede polo 151, pero seguindo un
camifio especial: acordo de todas as Deputacions provinciais e das %
partes dos concellos andaluces que sumaban mais do 50% da poboacion
andaluza total). As CC.AA. do 151 teran o maximo teito competencial.

Via das disposicions adicionais. Polas suas especiais caracteristicas (ser o
derradeiro territorio en incorporarse ao Reino de Espafia, posuir privilexios
concedidos por Felipe V e por Franco) Navarra accede a autonomia polo
disposto na disposicién adicioanal 42 da Constitucion do 1978. As
competencias seran iguais as das CC.AA do 151.

Via do artigo 143. E o caso das 12 restantes CC.AA.: Asturias, Cantabria,
Aragoén, Valencia, Castela-Leén, Castela a Mancha, A Rioxa, Estremadura,
Murcia, Madrid, Baleares e Canarias. E necesario, para constituirse en C.A.
lograr o voto afirmativo das Deputacions provincias pertinentes e dos 2/3
dos concellos que tefan, polo menos o 50% da poboacion. O continxente
de competencias é inferior ao caso anterior e, ademais, para amplialas
deberan deixar transcorrir 5 anos.

Via da disposicion transitoria. Ceuta e Melilla conformaranse en Cidades
Auténomas. Careceran da capacidade lexislativa.

b) Organizacién das CC.AA.
* Estatuto de Autonomia. Todas as CC.AA. teran como norma
institucional basica o Estatuto de Autonomia, que estara recofiecido e
protexido polo Estado. Os Estatutos deberan conter a denominacién,
a delimitacion territorial, a denominaciéon, a organizacion das
instituciéns de autogoberno e as competencias asumidas pola
Comunidade.
* As institucions de autogoberno:
- Cortes, Parlamentos ou Asembleas (as denominacidns varian
segundo os territoiros). Representan o poder lexislativo. Os seus
membros son elixidos mediante sufraxio universal durante 4
anos (en Galicia denominase parlamento e estad composto por
75 deputados)
- Goberno autondmico. Representa o poder executivo. Estan
compostos por un presidente (escollido polo Parlamento) e uns
Conselleiros que se encargan das diferentes areas do goberno
(son nomeados polo presidente). En Galicia o executivo
denominase Xunta de Galicia. Esta formado por un presidente e
(neste momento) 10 Conselleiros.
- Tribunal Superior de Xustiza. Maximo 6rgano xudicial en cada
Comunidade.
Cabe sinalar que cada Comunidade Autonoma contara cun Delegado do Goberno
que, nomeado polo Goberno Espafol, tera duas misiéns basicas: dirixir a
administracion do Estado nos territorios das CC.AA. e coordinar, sempre que sexa
necesario, a administraciéon autonémica coa estatal.

c) Competencias. Son as funcions que asumiran as CC.AA. Na CE existen dous
artigos que fan referencia as competencias, o 148 e o 149. O primeiro expon
as 22 competencias que son exclusivas das CC.AA. Se algunha delas non fora
asumida por estas, o seu desenvolvemento corresponderialle ao estado:
organizacion das instituciéns de autogoberno, alteracion dos termos municipais
do seu territorio, ordenacion do territorio, urbanismo e vivenda, obras publicas
de interese autonémico, ferrocarris e estradas que discorran sé no ambito da
autonomia, porto de refuxio e portos e aeroportos deportivos, agricultura e
ganderia, medio ambiente, aproveitamento dos recursos hidraulicos, pesca en
augas interiores a caza e pesca fluvial, feiras interiores, fomento econémico da
comunidade, artesania os museos, as bibliotecas e o0s conservatorios,
patrimonio monumental, fomento da cultura e ensinanza, se a houbera da
lingua propia, promocion do turismo, promocién do deporte, asistencia social,
sanidade e hixiene, vixiancia e proteccion dos seus edificios e instalacions. O
segundo refirese as competencias que son exclusivas do Estado, non son por
tanto transferibles. Destacamos: Forzas Armadas, pesos e medidas, relaciéns
exteriores, regulacibn das condicibns para garantir a igualdade,
nacionalidade...

d) Financiacion. Para que poidan desenvolver todas as competencias asumidas
as CC.AA. contaran con autonomia financeira. No sistema autonémico espafiol
distinguimos dous sistemas de financiacion, o comun e o de cupo.

- As autonomias insertas no sistema comun obteran os recursos
de: impostos cedidos total ou parcialmente polo Estado as
CC.AA. (por exemplo o 33% do IRPF), dos impostos e taxas
propias, transferencias do Fondo de Compensacion (falaremos

del mais adiante), do rendemento do seu patrimonio e de
operacions de creto.

- Navarra e Pais Vasco estan acollidas os sistema de cupo.
Nestes territorios as Facendas autondmicas recadan todos os
impostos e daranlle s6 unha parte (parte pactada con goberno
do Estado) a Administracién Xeral do Estado.

Falando de financiacién e segundo se expresaba no artigo 2 da CE, debera existir
solidaridade entre todas as autonomias para evitar discriminacions e profundamentos
nos desequilibrios territoriais. Para lograr isto, o Estado debera velar por lograr un
equilibrio axeitado mediante a posta en marcha de mecanismos axeitados como por
exemplo o Fondo de Compensacion Interterritorial (verémolo polo miudo noutro
apartado).

3.- OUTRAS REALIDADES LOCAIS: PARROQUIAS E COMARCAS EN GALICIA

En Espafa, ademais de municipios, provincias e CC.AA. existen outras entidades
locais tanto de caracter submunicipal como de caracter supramunicipal. Entre as
primeiras estan as parroquias galegas ou asturianas e entre as segundas as
comarcas, as merindades en Navarra, as areas metropolitanas e as mancomunidade
de municipios.

3.1.- As parroquias. A parroquia, termo procedente do grego mapoikia que significa
cuarto ou reunion de habitantes, € un elemento basico para entender a organizacion
territorial galega e representa o terceiro elemento de convivencia despois da casa e da
aldea. E unha unidade territorial eclesiastica que xurdindo na Idade Media chegou ata
0s nosos dias e que se converteu no piar basico de relacién social no agro do noso
pais. Era unha asociacion territorial conformada por un numero variable de entidades
de poboacion (7 de media) ao redor da cal se organizaban os bens comunais e que se
constituia no ambito da cooperacion dos vecifios. Hoxe en dia persisten, e persitiran
por algun tempo, en Galicia unhas 3780 parroquias, pero xa nada é como antes. A
organizacion parroquial comezouse a desarticular manifestamente na ultima metade
do século pasado debido a interaccion de varios fenomenos:

a) A emigracion a Europa ou as areas industriais espafiolas dende o campo
galego o que significou a desarticulacion do tradicional sistema parroquial (por
exemplo ao mecanizarse o campo, ao modernizarse, os traballos comunitarios
como os realizados antigamente, practicamente desaparecen).

b) A perda da atencion personalizada dos cregos aos vecifios de cada parroquia
(ante a falta de cregos, estes téfiense que encargar de varias parroquias)

c) A penetracion de modelos culturais foraneos que nada tefien que ver coa nosa
cultura tradicional.

3.2.- As comarcas. A comarca, entendida como unha agrupacion de concellos, esta
recofiecida no Estatuto de Galicia como a “organizacién propia de Galicia”. Ainda que
0s primeiros pasos de cara a lograr unha organizacioén territorial baseada na comarca
se deron no ano 1991, cando se puxo en marcha o Plan de Desenvolvemento
Comarcal de Galicia (PDC), o gran avance na materia chegaria nos anos 1996 e 1997.
No 1996 o Parlamento Galego aprobou a Lei de Desenvolvemento Comarcal de
Galicia que perseguia empregar a comarca como un medio eficaz para acadar,
partindo da dinamizacion dos recursos endéxenos de cada zona, un desenvolvemento
territorial equilibrado, evitando un crecemento desmesurado de determinados centros
urbanos, corrixindo o atraso econémico e demografico de areas especificas e facendo
mais eficiente a administracion local naqueles concellos mais pequenos.

! Seguimos o explicado por Barreiro Fernandez na obra colectiva titulada parroquias de galicia,
pasado, presente e fututo op. Cit.

En 1997 aprobouse o Mapa Comarcal de Galicia que constitie a referencia basica
para a reorganizacion territorial dos servicios publicos da Xunta, define o ambito de
aplicacion do PDC de Galicia. Tras un longo proceso de elaboracion o pais estruturase

Mapa das comarcas procedente do SITGA

Os instrumentos basicos cos que se conta para tentar acadar os obxectivos expostos
no Plan de Comarcalizacion son os seguintes:

a)

b)

c)

d)

e)

f)
I1os

Consellos comarcais: organismo encargado de elaborar os plans estratéxicos
de desenvolvemento comarcal.
Sociedade para o Desenvolvemento Comarcal de Galicia: € unha empresa
publica integrada na Conselleria de Medio Rural e que presta servicios
vinculados aos estudos, a planificacion e ao desenvolvemento territorial. Desta
Sociedade depende un organismo fundamental no proxecto de
comarcalizacion: o SITGA. Encargase de tratar dixitalmente a informacion
estatistica dispofiible sobre o territorio galego e de confeccionar mapas de
diferentes tematicas empregando os datos convintemente tratados.
Centros Comarcais: son mostrarios das diferentes comarcas. Pretenden
promocinar 0s recursos comarcais, apoiar as PEMES e a outras asociacions de
variada indole, difundir as novas tecnoloxias e atraer visitantes entre outras
cousas.
Fundacions Comarcais: xuntan as accions publicas e privadas encaminadas a
promover os recursos endoxenos.
Xerentes Comarcais: tentan dinamizar as potencialidades de cada comarca.
Redes Telematicas: pretenden facer chegar os recursos propios de cada lugar
a un mercado global mediante a utilizacion das Tics.

DESEQUILIBRIOS TERRITORIAIS E A POLITICA REXIONAL ESPANOLA

1.- OS DESEQUILIBRIOS TERRITORIAIS
A xerarquia territorial espafiola esta conformada por 3 tipos de areas:

a) Os eixos dinamicos: areas con forte peso dos servizos mais avanzados e da
tecnoloxia: Madrid o “Y” Vasco, Val do Ebro, Mediterraneo norte e os dous
arquipélagos.

b) Eixos en declive: espazos especializados en sectores industriais maduros:
Asturias e Cantabria.

c) Os espazos menos dinamicos: aqueles no que o sector primario ten unha forte
presencia e tefien pouca importancia as industrias e os servizos avanzados.

Segundo o dito podemos dicir que en Espafia existen notables desequilibrios
territoriais que poden ser explicados: por factores xeograficos, a desigual distribucion
de recursos, as caracteristicas do modelo econdmico e as propias decisions politicas.
Os desequilibrios poden ser de diferentes tipos:

a) Desequilibrios administrativos. Coa posta en marcha do estado das
autonomias iniciouse o traspaso de competencias dende a administracion
central as autondmicas, pero os traspasos non se fixeron de maneira
homoxénea, sendn que amosaron grandes diferencias competenciais.

b) Desigual distribucion dos recursos econdémicos. En Espafia os recursos
econodmicos estan desigualmente repartidos. Tal feito provocara, a sua vez,
desigualdades sociais. Nos anos 60 do século XX produciuse unha revolucion
urbano-industrial que provocou un aumento das diferencias entre as areas
urbanas e rurais e entre os espacios industriais e/ou turisticos e as agricolas.
Coa crise dos 70, asistimos a un enorme desenvolvemento do sector terciario e
tamén a unha reorganizacion dos principais eixos econdmicos: hoxe os mais
importantes xa non estan na cornixa cantabrica, sendn nas rexions
mediterraneas e en Madrid.

A distribucion do PIB por persoa tamén reflicte os desequilibrios econdémicos.
As areas de maior crecemento seran aquelas nas que se concentran as
actividades industriais mais produtivas, os servicios especializados ou as
actividades turisticas. Pola contra, as areas de menor crecemento seran
aquelas nas que as suas actividades econdémicas non se adaptan as recentes
transformacions.

Dende o punto de vista econdmico tamén temos que ter en conta que se ben
en xeral, e ata o ano 2008, as taxas de paro descenderon, a intensidade do
descenso tamén foi, en funcion do nivel de desenvolvemento de cada rexion,
moi variable.

Para rematar diremos que tamén existen variaciéns apreciables en canto a
renda dispofible por habitante, o que nos fala claramente de que existen
diferencias no que fai referencia as condiciéns de vida entre as zonas mais e
menos dinamicas.

c) Desequilibrios demograficos. As maiores densidades do pais danse en Madrid
e nas Comunidades do mediterraneo e as menores nas Comunidades do
interior. Ademais de diferencias de densidade a nivel comunitario, tamén
existen diferencias a nivel intracomunitario. Proba disto € que o 96% da
poboacién aséntase so6 no 40% dos concellos (0 75% dos concellos estan
case despoboados). As variacions de densidade vironse potenciadas nos
ultimos anos polos procesos inmigratorios porque loxicamente os inmigrantes
encamifanse maioritariamente cara as rexion mais dinamicas, as que xa
contaban con maiores densidades de poboacion.

d) Desequilibrios tecnoloxicos. A difusion das TIC tamén estan a ofrecer fortes
contrastes interrexionais que provocaran, a sua vez, novos desequilibrios
vinculados a sociedade do cofiecemento. A maior porcentaxe de fogares con
ordenadores e con acceso a internet, concéntranse no sector NE. da Peninsula
e en Baleares. Este feito esta en relacion directa cos niveis econémicos e
culturais das diferentes partes do territorio nacional (a maior nivel econémico
maior acceso as TIC). Outro interesante factor para facer referencia aos
desequilibrios tecnoléxicos sera o nivel de investimentos en I+D (investigacion

e desenvolvemento). Os investimentos en I1+D son considerablemente mais
elevados nas Comunidades mais dinamicas do Estado.

Para corrixir os desequilibrios territoriais e para tentar facer bo o principio de
solidariedade proclamado na C.E. son fundamentais as politicas rexionais, tanto a
espafiola como a comunitaria das que de seguido imos falar.

2.- A POLITICA REXIONAL ESPANOLA

Segundo mandato constitucional o Estado debe garantir o equilibrio territorial e o
cumprimento do principio de solidariedade (art. 2 ...autonomia de las nacionalidades y
regiones que la integran y la solidaridad entre todas ellas), para iso planifica a politica
rexional.

2.1. Os obxectivos. Coa politica rexional preténdese acadar un desenvolvemento
territorial equilibrado apoiando, para tal fin, as rexions menos favorecidas por medio do
aproveitamento do seu potencial endéxeno. Favorecerase o crecemento das areas
mais dinamicas (Madrid, Val do Ebro e Eixo Mediterraneo norte), tratarase de frear o
declive da cornixa cantabrica, impulsarase o crecemento do Eixo Mediterraneo sur
(Andalucia e Murcia) e todo iso sen esquecer o apoio ao resto das rexiéns.

2.2. Os instrumentos. Para conseguir os obxectivos sinalados os instrumentos a
empregar seran:

a) Fondo de Compensacion Interterritorial (FCI). Para facer efectivo a
solidarideade interrexional no ano 1980 creouse o FCI. Nun primeiro momento
todas as CC.AA. estaban apoiadas polo fondo, pero na actualidade s6 seran
beneficiarias as rexions cuxas rendas por habitante sexan inferiores ao 75 %
da media comunitaria: Andalucia, Galicia, Castela e Ledn, Estremadura,
Castela a Mancha, Comunidade Valenciana, Canarias, Asturias, Murcia,
Cantabria e as Cidades de Ceuta e Melilla. Ate o ano 2001 existia un unico FCI
pero desde ese ano subdividiuse en dous O Fondo de Compensacion e o
Fondo Complementario. Ambos destinanse a financiar gastos de inversion nos
territorios comparativamente menos desenvolvidos que promovan directa ou
indirectamente a creacion de renda e riqueza no territorio beneficiario., pero o
Complementario pode financiar tamén os gastos de posta en marcha dos
investimentos por un periodo maximo de dous anos.

O Fondo de Compensacion repartese entre as comunidades perceptoras segundo

0s seguintes criterios: poboacién: 87.5%, saldo migratorio: 1.6%, taxa de paro: 1%,

extension: 3%, densidade municipal: 6.9. O Fondo Complementario acada sempre

0 33.33% do seu propio Fondo de Compensacion.

FONDOS DE COMPESACION TERRITORIAL (MILES DE EUROS)

.4, ANDALUCH A 35560735 11952555 47515115
PRINCIPADO DE ASTURIAS 4200563  14.00045 56.006,11
.4, CANARIAS 0T 2526855 101.082,30
C.4. CANT ABRIA 507724 269214 10,769,535
C. CASTILLA Y LEGN 6292545 2037406 53.902,54
.4, CASTILLA-LA MANCHA 8547077 23.457.40 13.355,17
COMUNIDAD YALENCIANA 10053561 3350852 134.044,15
.4 EXTREMADURA 33540 25.976,07 95.311,47
C.4. GALICIA UT313.41 4330154 197.220,95
REGION DE MURCIA, 46.364,14 15.453,17 61.517,31
C.CEUTA 7.841,32 261551 10.462,55
. MELILLA 7.847,32 261551 10.462,53
TOTAL 1.015.352.74 338.417.06 1.353.769,80

b) Os incentivos rexionais. Son axudas que o Estado da para o investimento
empresarial en areas concretas. En primeiro lugar, deben respectar a
normativa europea sobre axudas estatais. Se ben a UE prohibe estas axudas
para non alterar competencia, permiteas naquelas rexiéns moi deprimidas.
Calquera axuda debe contar coa aprobacion comunitaria. En segundo lugar,
deben seguir fielmente o marcado pola politica rexional comunitaria 2007 —
2013. Fundamentalmente as areas susceptibles de recibir axudas son aquelas
cunha renda inferior ao 75% da media europea. Pddense promocionar, sempre
que supofan a creacion de novos establecementos ou a ampliacién ou a
modernizacion dos existentes, as industrias extractivas e transformadoras, as
de acuicultura e agroalimentarias, aos servicios a producién e os sectores que
melloren a actividade comercial.

Il AS POLITICAS REXIONAIS E DE COHESION NA UE E O SEU IMPACTO EN
ESPANA E GALICIA. A EURORREXION GALICIA NORTE DE PORTUGAL

A UE esté integrada por 27 estados membros que suman entre todos 439 milléns de
habitantes. Dentro desta entidade multinacional, tanto dende o punto de vista
internacional como intranacional, existen fortes disparidades econémicas e sociais.
Como intento de corrixir estas disparidades xorde a Politica Rexional Europea que ten
como misiéon basica a de promover a solidariedade ente os distintos estados para asi
reducir as diferencias que existen entre eles.

1.- FONDOS ESTRUTURAIS

Son aqueles que serven para financiar as acciéons da UE destinadas a reducir as

diverxencias de desenvolvemento entre as distintas rexions. Os principais fondos

estruturais son:

1.1. FEDER: Fondo Europeo de Desenvolvemento Rexional. Ten como mision
facilitar a cohesion socioecondémica na UE e corrixir os desequilibrios entre
rexions. Intervén nos seguintes obxectivos da politica rexional: converxencia,
competitividade e emprego e cooperacion territorial europea.

10



XUNTA DE GALICIA
CONSELLERIA DE EDUCACION

1.2.

1.3.

E ORDENACION UNIVERSITARIA ONDO S0CIAL vwWwiessanclemente.ne
, ) 90C www.iessanclemente.net
IES San Clemente EURCPED

FSE: Fondo Social Europeo. Pretende mellorar o emprego e as posibilidades
de emprego na UE. Intervén nos obxectivos de converxencia e competitividade
e emprego.

FC: Fondo de Cohesion. Favorece o crecemento econdmico € a converxencia
real dos estados membros con menor nivel de desenvolvemento, aqueles que
posuen un PIB inferior ao 90% da media comunitaria. Intervén no obxectivo da
converxencia.

Para podérense beneficiar das axudas dos fondos tanto o Estado como as CC.AA.
deberan confeccionar uns proxectos para elevar a UE nos que se expliciten as
medidas de actuacion e o destino das axudas. Dende Madrid confeccionarase o
MENR (Marco Estratéxico Nacional de Referencia) e dende as CC.AA. os Programas
Operativos

2.- 0S OBXECTIVOS DA POLITICA REXIONAL E REXION AFECTADAS

21

. Obxectivos: o0 FEDER, o FSE e o FC perseguen tres obxectivos basicos: a

converxencia, a competitividade rexional e o emprego e a cooperacion territorial
europea (estes novos obxectivos ben substituir ao antigos obxectivos 1, 2 e 3).

a) Converxencia: basicamente pretende establecer unhas condicions basicas
para lograr un crecemento tal que leve a unha verdadeira converxencia dos
estados e das rexiéns menos desenvolvidas.

b) Competitividade rexional e emprego: trata de incrementar a competitividade, o
atractivo das rexions mediante dous piares basicos:

- Promovendo o cambio econdmico mediante a innovaciéon e o fomento
da sociedade do cofiecemento

- Adaptando a man de obra e investindo en recurso humanos para
chegar a crear mais e mellores postos de traballo.

c) Cooperacidon territorial europea: financiara a cooperacion fronteiriza,
transnacional e interrexional.

2.2 Rexiéns afectadas: todas as rexions da UE estan afectadas por un ou outro
obxectivo.

a) Obxectivo de converxencia: afecta a oitenta e catro rexions de dezasete
estados membros. Son rexions cuxo PIB é inferior ao 75% da media do
PIB da UE 25. En Espafa: Galicia, Andalucia, Estremadura, Castilla a
Mancha.

b) Obxectivo de Competitividade: cobre 168 rexions non comprendidas no
obxectivo de converxencia. En Espafa: Aragén, Baleares, Cantabria,
Cataluna, Madrid, Navarra, Pais Vasco e a Rioxa.

Ademais establécense reximenes de axudas transitorias, son as rexions:

a) Phasing — out: rexions de efecto estatistico, sairon do obxectivo de
converxencia, mais que polo seu desenvolvemento polo descenso da media do
PIB europeo tras as ultimas ampliacions da UE. Son aquelas cuxo PIB ¢é inferior a
media comunitaria da UE 15 pero superior a8 media da UE 25. Beneficianse do
obxectivo converxencia durante un periodo transitorio. En Espana quedan
incluidas Asturias, Murcia, Ceuta e Melilla.

b) Phasing —in: rexions de efecto crecemento, aquelas que antes do 2007 estaban
entre as rexions menos desenvolvidas e que abandonaron esa posicién polo seu
propio crecemento. Son aquelas que estaban cubertas polo obxectivo 1 en 2006 e
cuxo PIB excede o 75% da media da UE 15. Beneficianse do obxectivo de
competitividade e emprego: Castela e Ledn, Comunidade Valenciana e Canarias.

11

Como se emplean los fondos

regionales
3.-FONDOS

Entre o 2007 e o 2013 a politica de cohesion
europea dispora do 35,7% do total do orzamento
europeo, é dicir, de 307.600 millons de € que se
distribuen tal e como segue:

81,5 % para converxencia.

16 % para competitividade.

2,5 % para cooperacion territorial

~ i B Innovacion 24%
A Espafa corresponderanlle 35217milléns de €
b B Transportes 22%
repartidos tal e como se comenta:
. [0 Recursos humanos 22%
28701 para converxencia. 3 &
5617 para competitividade g hecho simiiente e
P P B Otros 13%

889 para cooperacion.

Fuente: Comision Europea

4.- INFLUENCIA DA UE EN ESPANA E EN GALICIA

4.1. Influencia da UE en Espafna. Despois de entrar en vigor o Tratado de Adhesion de
Espafia as Comunidades Europeas, o Estado espafiol tivo que ceder parte da sua
Soberania a UE. En contrapartida recibiu enormes axudas que posibilitaron que este
pais se modernizara e enriquecera ata converterse na oitava potencia mundial
(chegaron uns 120000 milléns de €). Proba disto poden ser os seguintes feitos:

a) De ser un pais cunha renda equivalente ao 71% da renda media europea
chegou a ter unha renda case equiparable a da media da UE a 25.

b) De ser un pais que que recibia fondos de axuda procedentes de Bruxelas, en
pouco tempo pasara a ser un estado contribuinte neto (non recibira fondos,
aportaraos).

c) Espafia aumentou a sua importancia nos mercados internacionais.

d) Os salarios medios multiplicaronse case por 4.

e) Reducoéronse as taxas de paro en inflacion.

12

4.2. Influencia da UE en Galicia. Se na modernizacién e o enriquecemento de Espafia
tivo moito que ver chegada de fondos procedentes da UE, o feito € moi mais claro no
ambito galego. Sen a entrada en Galicia do 9% do total de fondos europeos
destinados a Espana, o noso territorio nunca poderia pasar de ter o 54,6% da renda
media europea no ano 1986, a ter practicamente o 70% en 2009. Gracias aos fondos
europeos en Galicia construironse estradas, centros educativos, sanitarios.
Modernizaronse granxas, industrias e a flota pesqueira. Pagaronse subsidios e
xubilacidéns... Para avanzar no obxectivo de converxencia (Galicia ainda ten un PIB
inferior ao 75% da media comunitaria) recibiranse fondos considerables até o 2013,
uns 2200 milldons de € (un 6% dos que entraran en Espafa). Con estas inversions
preténdese que o territorio galego incremente a competitividade no actual sistema
econdmico, de tal xeito que se avance cara unha converxencia real.

www.iessanclemente.net

4.3. A Eurorrexion Galicia-Norte de Portugal. As eurorrexidns existentes no continente,
xa mais de 70, son froito das iniciativas de rexions fronteirizas ou de outras entidades
locais de varios paises. Non tefien estatuto xuridico
propio e son, normalmente, de reducidas
dimensions. Baséanse na cooperacion
transfronteiriza destacando os aspectos culturais, o
fomento do turismo e outras formas de actividade
econdmica.

Entre Galicia e o norte de Portugal véfiense dando
proxectos comuns vinculados as Comunidades de
Traballo dende o ano 1991 pero non sera até o ano
2008 cando se faga efectiva a eurorrexiéon Galicia —
norte de Portugal.

S|s ~"~" o~

w.eures-norteportugal-galicia.org
Ocupa esta 51000 km?, alberga a 6,4 milléns de persoas e nace coa finalidade de
crear un territorio competitivo e atractivo para as inversions econdmicas. Para lograr
este obxectivo traballarase na conformacion dunha axeitada infraestrutura turistica e
na modernizacion das vias de comunicacion (construcién do tren de Alta Velocidade
dende Vigo a Porto e mellora das autoestradas do eixo atlantico) que posibilitaran
ademais de dinamizar a area, favorecer a exportacion dos produtos da zona.

IV A ORDENACION TERRITORIAL EN ESPANA E GALICIA

1.- O CONCEPTO DA ORDENACION TERRITORIAL

Tal e como quedou dito con anterioridade en Espafa existen desequilibrios
interrexionais e tamén intrarrexionais. Para tentar paliar estes ultimos poéfense en
practica as politicas de ordenacién do territorio. Para que sexan eficaces deberanse
detectar cales son os factores que frean o desenvolvemento dunha rexion e planificar
as medidas oportunas e coordinadas de intervencion.

1.1. Os obxectivos. Existen dous obxectivos fundamentais. O primeiro e chegar a
conseguir un desenvolvemento equilibrado das rexions (evitar os contrastes de
intrarrexionais de desenvolvemento) e o segundo coordinar o espacio na sua

integridade, de tal xeito que se mellore o benestar social, a calidade de vida e ao
mesmo tempo se coide o medio ambiente e os recursos.

1.2. Instrumentos. O instrumento basico é o Plan de Ordenacién do Territorio. Para
realizalo deberase partir do exame da rexion (para cofiecer os problemas e as
posibilidades do territorio) e logo determinar uns obxectivos. Unha vez feita a
avaliacion, definiranse as actuacidons, os instrumentos, tempo e o0s recursos
necesarios. Unha vez que o plan se remate, debera ser avaliado para ver o seu grado
de cumprimento, as dificultades coas que se atopou... para poder pofier en marcha
novos retos, xa que logo, a ordenacion é un proceso ininterrompido.

Como xa vimos o espacio basico da planificacion é a rexién, pero iso no quita para que
haxa uns plans que afectan a territorios mais pequenos (como os Plans Territoriais
Parciais) e outros que se pensan a escala nacional ou incluso a escala da UE.

2.- A ORDENACION TERRITORIAL EN ESPANA

Se ben en Espana existiron distintas normas que dun xeito ou outro fixeron referencia
a ordenacion territorial, teremos que esperar ao ano 1978 para poder falar con
propiedade desta politica ordenadora. Coa aprobacion da Constitucion do 78 Espafia
constituiuse nun Estado descentralizado e as competencias en urbanismo e en
ordenacion do territorio pasaron do Estado as CC.AA. En virtude destas competencias
as comunidades comezaron a redactar as Leis Autondmicas de Ordenacién Territorial
sendo, a catala de 1983, a pioneira. Hoxe todas as autonomias tefien unha lei deste
tipo e con elas preténdese:

* Definir o modelo territorial da comunidade.

* Constituir a referencia fundamental para toda norma referida ao planeamento
territorial.

* Acadar unha optima distribucion espacial das actividades humanas para
aproveitar as potencialidades dos recursos enddoxenos da cada espacio e
reducir os desequilibrios intrarrexionais.

e Mellorar a calidade de vida dos cidadans.

e Conservar o medio.

Para desenvolver na sua totalidade estas Leis Autondmicas de Ordenacion Territorial
as comunidades desefiaron, ou estan a desefar (Galicia por exemplo) uns
documentos marco denominados Directivas ou Plans Territoriais. Son os instrumentos
mais importante de planificacién xa que fixan as pautas a seguir nesta materia e
convértense na referencia obrigada de todos os instrumentos normativos de xerarquia
inferior. As Directrices deberan ser aprobadas polos gobernos autonémicos e deben
contar cunha documentacion minima fixada por lei (mapas e planos, delimitacion de
areas de especial proteccion, caracteristicas territoriais...).

A nivel xerarquico inferior, a maioria das autonomias estan a redactar plans
ordenadores de alcance subrexional (en Galicia denominanse Plans Territoriais
Integrados). Estes plans subrrexionais, cuns contidos similares aos das Directrices,
empréganse para ordenar areas homoxéneas que necesitan unha organizacion
especial.

Outro fito basico na actividade planificadora espafiola foi a noso incorporacion as
Comunidades Europeas no ano 1986. Tal incorporacion trouxo consigo importantes
cambios politico-administrativosen xa que logo os distintos gobernos se viron na
obriga de asumir a Politica Rexional Europea (estudada no capitulo I1)

3.- A ORDENACION TERRITORIAL EN GALICIA

No ano 1995 o Parlamento galego aprobou a Lei de Ordenacion do Territorio na que
se fixan os obxectivos e os instrumentos necesarios para a ordenacién do espacio da
Comunidade. Coa mencionada Lei preténdese empregar racionalmente o territorio
galego, protexer o marco natural, mellorar a calidade de vida dos galegos e conseguir
un auténtico equilibrio territorial. Para poder conseguir estes obxectivos o0s

instrumentos empregados seran as Directrices de Ordenacion Territorial, os Plans
Territoriais Integrados (ambos ainda en proceso de tramitaciéon, ainda ningun
aprobado) e os Plans Sectoriais. As Directrices Ordenacion Territorial (DOT), tentan
definir o camifio a seguir para chegar a ter un territorio mais integrado, sostible e
equilibrado que facilite o desenvolvemento econémico do pais. Os Plans Territoriais
Integrados (PTI) empréganse, como xa quedou reflectido, para ordenar areas mais ou
menos iguais que requiren unha organizacion especial. Dentro deles destacamos o
Plan de Ordenaciéon do Litoral, este ten caracter supramunicipal e pretende
compatibilizar o desenvolvemento sostible da zona litoral coa conservacion e
potenciaciéon dos seus valores naturais. Por ultimo, os Plans sectoriais buscan ordenar
espacios e actividades concretas. Entre os aprobados resefiamos o Plan Acuicula e o
Plan de Areas Empresariais.

www.iessanclemente.net

V.-TECNICAS DE TRABALLO: O COMENTARIO DE TEXTO
Para facer un comentario de texto podes seguir o guidn que a continuacién se propén.
a) Lectura e comprension do texto:
* Le detidamente o texto procurando entender o significado de todos os termos.
* Sublifia as ideas principais e secundarias. Unha vez que as tes ben definidas,
construe con elas un esquema.
b) Elementos xerais do documento:
* Cita o tipo de fonte que acabas de ler ( texto legal, xornalistico, novela,
estudo, informe...)
* De o saberes, di quen é o autor e o titulo do escrito (algunha vez figura
no propio texto).
* Explica o tema que se reflicte, a que pais ou territorio se refire e a
cronoloxia do documento.
c) Comentario: neste apartado deberas resefiar:
As causas do que acabas de ler.
As consecuencias.
De habelas, as posibles soluciéns dos problemas plantexados.
De existir oportunidade, cita o que podera pasar no futuro.

Recorda tres cousas moi importantes a hora de realizar un exercio deste tipo:

Non podes repetir o texto (non parafrasear o texto).

Non empregar o texto pretexto, € dicir, unha vez lido o documento e cofiecido o tema,
non empregaras o recurso de pofier todo o que saibas sobre a materia como se se
tratara dunha pregunta-tema. Lembra: segue sempre o guion proposto (ou outro
parecido que ti cofiezas)

Un comentario non consiste en expofer por separado unhas cantas ideas. Estas
deberan expresarse ordenadas e relacionadas, de tal modo, que do comentario xurda
unha nova composicién escrita.

